
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

YANGI TAKOMILLASHTIRILGAN PAXTA 
SEPARATORINI KORXONADA SINOV 

JARAYONIDAN O‘TKAZISH

Raximov Akbar Xolmurodovich
Termiz davlat universiteti, t.f.f.d. PhD.
E-mail: akbar.raximov.1992@mail.ru 

Annotatsiya. Mazkur ishda paxtani pnevmotransport orqali tashish jarayonida uni havo oqimidan samarali ajratib olishga 
mo‘ljallangan separator konstruksiyasi ishlab chiqilgan. Separatorning ishchi qismida qiyalikda joylashgan, teshiklar bilan 
takomillashtirilgan to‘rli yuza qo‘llanilgan bo‘lib, uning og‘ish burchagi 55 gradusni tashkil etadi. Taklif etilgan konstruktiv 
yechim paxta tarkibidagi erkin tolalar miqdorini kamaytirishga hamda ajratish jarayonining samaradorligini oshirishga 
xizmat qiladi.

Kalit so‘zlar: separator, paxta, tola, chigit, to‘rli yuza, teshik, pnevmotransport, havo oqimi, konstruksiya, qirqim, kamera, 
perforatsiya, qirg‘ich.
Abstract. This study presents the development of a separator designed to efficiently separate cotton from the air stream 
during pneumatic conveying. The separator incorporates an improved perforated mesh surface installed at an inclination 
angle of 55 degrees. The proposed design reduces the amount of free fiber in the cotton mass and enhances the overall 
efficiency of the separation process.

Keywords: separator, cotton, fiber, seed, mesh surface, perforation, pneumatic transport, air flow, construction, cross-
section, chamber, scraper.
Аннотация. В данной работе разработана конструкция сепаратора, предназначенного для эффективного 
отделения хлопка от воздушного потока в процессе пневмотранспортирования. В рабочей зоне сепаратора 
используется усовершенствованная сетчатая поверхность с отверстиями, расположенная под углом наклона 55 
градусов. Предложенное конструктивное решение позволяет снизить количество свободного волокна и повысить 
эффективность процесса разделения хлопка.

Ключевые слова: сепаратор, хлопок, волокно, семена, сетчатая поверхность, отверстие, пневмотранспорт, 
воздушный поток, конструкция, сечение, камера, перфорация, скребок.

K I R I S H
Paxta tozalash korxonalarida paxtani tashish jarayonida so‘ruvchi pnevmotransport tizimlari qo‘llaniladi. 

Bunda paxta havo oqimidan ajratilib, vakuum-klapan yordamida lentali konveyerga uzatiladi va belgilangan 
joyga ko‘chiriladi. Mazkur jarayonda separator asosiy texnologik qurilma hisoblanib, paxtani tashuvchi havo 
oqimidan ajratib olish hamda uni keyingi texnologik mashinalarga uzatish vazifasini bajaradi. Separatorlarning 
o‘rtacha ish unumdorligi 15 t/soatni tashkil etadi.

Mashina terimining keng joriy etilishi va yetishtirilayotgan paxta xomashyosini qisqa muddatlarda yig‘ib-
terib olish paxta tozalash sanoati oldiga ishlab chiqarish quvvatlarini oshirish, uskunalarning ish unumdorligini 
yaxshilash hamda tayyor mahsulot sifatini yuksaltirish kabi muhim talablarni qo‘ymoqda. Ushbu masalalarni 
hal etish paxtani tashuvchi pnevmotransport tizimlarining samarali ishlashiga ham bevosita bog‘liqdir, chunki 
ular paxtani dastlabki qayta ishlash texnologik jarayonining birinchi va asosiy bo‘g‘ini hisoblanadi.

Ishlab chiqarish sharoitida o‘tkazilgan sinovlar natijasida aniqlanishicha, o‘rnatilgan izolyatsion kamera 
moslamasining to‘rli yuza bilan to‘qnashuv hududida rezina parraklar tez ishdan chiqmoqda hamda qo‘shimcha 
moslamalarni o‘rnatish zarurati yuzaga kelmoqda. Bu holat separator konstruksiyasining murakkablashuviga 
olib keladi. Shu sababli mazkur jarayonni yanada takomillashtirish maqsadida biz tomonidan yangi, 
takomillashgan separator konstruksiyasi ishlab chiqildi [1].

Ushbu yangilik chigitli paxta separatorining to‘rli yuza konstruksiyasini takomillashtirishga qaratilgan bo‘lib, 
taklif etilayotgan texnik yechim uchun ixtiro patenti olingan. Separatorning qo‘llanish sohasi asosan to‘qimachilik 
sanoatiga taalluqli bo‘lib, paxta xomashyosini pnevmotransport tizimlarida tashuvchi havo oqimidan ajratish 
qurilmalarida foydalaniladi. Separator konstruksiyasini takomillashtirishning asosiy maqsadi paxta tolalari bilan 
teshilgan disklar yuzalari o‘rtasidagi ishqalanish kuchini kamaytirishdan iboratdir.

M A V Z U G A  O I D  A D A B I Y O T L A R  S H A R H I
Paxta xomashyosini dastlabki qayta ishlash jarayonida pnevmotransport tizimlari va separator qurilmalari 

muhim texnologik ahamiyatga ega bo‘lib, ularning samaradorligi tayyor mahsulot sifati va ishlab chiqarish 
unumdorligiga bevosita ta’sir ko‘rsatadi. Shu bois, paxtani havo oqimidan ajratish jarayonlarini takomillashtirish 
masalalari ko‘plab mahalliy va xorijiy olimlar tomonidan ilmiy tadqiqot obyekti sifatida o‘rganilgan.

Ilmiy adabiyotlarda pnevmotransport tizimlarining asosiy afzalliklari sifatida paxtani uzluksiz tashish, 
mehnat sarfini kamaytirish hamda texnologik jarayonlarni avtomatlashtirish imkoniyatlari qayd etilgan. Biroq 
ayrim tadqiqotlarda pnevmotransport jarayonida paxta tolalarining mexanik shikastlanishi, erkin tolalar 
miqdorining ortishi va chigitning zararlanishi kabi kamchiliklar mavjudligi ta’kidlanadi. Ushbu kamchiliklarning 
asosiy sabablari separator konstruksiyasi, to‘rli yuzaning shakli, teshiklar geometriyasi hamda havo oqimi 
parametrlariga bog‘liq ekanligi ko‘rsatib berilgan.

T A D Q I Q O T  M E T O D O L O G I YA S I
Taklif etilayotgan texnik yechim kirish va chiqish uchun tarmoqlangan quvurlarga ega ajratish kamerasini, 

kameraning yon qirra devorlarida joylashgan perforatsiyalangan disklarni (to‘rlarni), shuningdek, uzatma valga 
o‘rnatilgan qayishqoq kuraklarga ega qirg‘ichlarni o‘z ichiga oladi. Disklardagi teshiklar gorizontal tekislikka 
nisbatan 45-60° burchak ostida joylashtirilgan. Perforatsiyalangan disklarning teshiklari egri chiziqli yuzaga 
ega konussimon shaklda bajarilgan bo‘lib, bunda teshik asoslari diametrlari orasidagi nisbat d₂ = (1,15 ÷ 1,25)
d₁ ko‘rinishida tanlangan. Bu yerda d₁ - kichik asos diametri, d₂ - katta asos diametrini ifodalaydi [2].

1-rasm. Teshiklarni tayyor holdagi ko‘rinishi

1-rasmda yangi to‘rli yuza teshiklarini ochish jarayonlari ko‘rsatilgan bo‘lib, ushbu to‘rli yuza paxta tozalash 
korxonasiga o‘rnatilgan.

Taklif etilayotgan separatorning asosiy maqsadi shundan iboratki, unda joylashgan to‘rli yuza teshiklarida 
havo so‘rilishi natijasida paxta tolalari teshiklar orqali qisman o‘tib turadi. Natijada chigitli paxtani qirg‘ich 
yordamida to‘rli yuzadan ajratish jarayonida teshikdan o‘tgan tolalar uzilib, havo oqimi bilan birga tashqariga 
chiqib ketadi. Buning asosiy sababi to‘rli yuza teshiklarining ortogonal holatda joylashganligi bo‘lib, bunday 
holatda teshik qirralari paxta tolalarining uzilishiga sabab bo‘ladi.

T A H L I L  V A  N A T I J A L A R
Paxta tolalarining uzilishini oldini olish maqsadida to‘rli yuza teshiklari separatorning havo chiquvchi 

patrubkasi tomoni bo‘yicha konussimon shaklda, 45-60° burchak ostida bajariladi. Ya’ni, agar to‘rli yuza ichki 
teshigi diametri d₁ ga teng bo‘lsa, tashqi teshik diametri kamida quyidagi nisbatda tanlanadi:

d₂ = (1,15 ÷ 1,25) · d₁.

Mazkur yondashuv asosida tayyorlangan to‘rli yuza konstruksiyasi paxta tolalarining uzilishini samarali 
ravishda oldini oladi.

Ishlab chiqarish sharoitida o‘tkazilgan sinovlar natijalari paxtaning ifloslik darajasi, namligi hamda chigitning 
mexanik shikastlanish darajalarini aniqlash imkonini berdi.

Sinov ishlarini o‘tkazishda quyidagi to‘rtta asosiy faktor tanlab olindi: separatorning ish unumdorligi, to‘rli 
yuza teshiklarining qiyalik burchagi, paxtaning namlik darajasi hamda yo‘naltirgichning balandligi.

To‘la faktorli tajriba o‘tkazish uchun quyidagi asosiy omillar belgilandi:
a) separatorning ish unumdorligi, t/soat;
b) to‘rli yuza teshiklarining qiyalik burchagi, gradus;
v) paxtaning namlik darajasi, %;
g) yo‘naltirgichning balandligi, sm.
Har bir faktorning haqiqiy va kodlangan qiymatlari 1-jadvalda, tajriba rejasi esa 2-jadvalda keltirilgan.
Tajribalar asosan Buxoro-102 seleksion navli paxtada o‘tkazildi. Paxtaning sanoat navi – II.

1-jadval. Asosiy faktorlarni haqiqiy va kodlangan ko‘rinishdagi miqdorlari

Faktorlar Faktorlarning nomlanishi
Faktorlarning o‘lchov darajasi

Yuqori Quyi
haqiqiy kodlangan haqiqiy Kodlangan

X1 Separatorning ish unumdorligi, t/s 15,0 + 8 –

X2
To‘rli yuza teshiklarini qiyalik 
darajasi, gradus 60 + 15 –

X3 Paxtaning namligi, % 14,0 + 10,0 –

X4 Yo‘naltirgichning balandligi, sm. 30,0 + 15,0 –

Ushbu tajribalarni o‘tkazishda quyidagi parametrlar tanlab olindi:
Y1 – chigitning mexanik shikastlanish darajasi, %.
Y2 – tolani yo‘qolish miqdori, kg/s.
Y3 –tola tarkibidagi ifloslik va nuqsonlar miqdori, %.
Jarayonga ta’sir etuvchi faktorlarni alohida o‘rganib chiqamiz:
a) separatorning ish unumdorlik faktori – X1.
b) To‘rli yuza teshiklarini qiyalik burchagi– X2.

2-jadval. Tadqiqot rejasi

№
X1, t/s X2, gradus X3, % X4, sm

Kod Haqiqiy Kod Haqiqiy Kod Haqiqiy Kod Haqiqiy

1 + 15,0 + 60 + 14,0 + 30,0

2 - 8,0 + 60 + 14,0 + 30,0

3 + 15,0 - 15 + 14,0 + 30,0

4 - 8,0 - 60 + 14,0 + 30,0

5 + 15,0 + 60 - 10,0 + 30,0

6 - 8,0 + 60 - 10,0 + 30,0

7 + 15,0 - 60 - 10,0 + 30,0

8 - 8,0 - 60 - 10,0 + 30,0
9 + 15,0 + 60 + 14,0 - 15,0

10 - 8,0 + 60 + 14,0 - 15,0

11 + 15,0 - 60 + 14,0 - 15,0

12 - 8,0 - 60 + 14,0 - 15,0

13 + 15,0 + 60 - 10,0 - 15,0

14 - 8,0 + 60 - 10,0 - 15,0

15 + 15,0 - 60 - 10,0 - 15,0

16 - 8,0 - 60 - 10,0 - 15,0

v) paxtaning namlik darajasi – X3. 
g). yo‘naltirgichning balandligi-X4.
Tajribani rejalashtirish.
Umumiy jarayonni to‘liq o‘rganish maqsadida to‘rtta asosiy faktorlar tanlab olindi, faktorlarning nomlari 

1-jadvalda keltirilgan. O‘tkaziladigan tajribalar soni quyidagi shartdan aniqlanadi [3].
n > N – 1
Bu yerda: n – omillar soni; 
N – umumiy tajribalar soni. 
But va Koxs tavsiyalariga asosan, to‘rtta asosiy omildan iborat tajriba uslubini tanlab olamiz.
Ishlab-chiqarishda tajribalar paxta tozalash korxonasida o‘tkazildi. 
Har qaysi olingan regression tenglamalarni alohida ravishda tahlil qilgan holda, chiquvchi parametrlarga 

har bir faktor ta’sir etish darajasini ko‘rib chiqildi. O‘tkazilgan tajribalar asosida olingan regression tenglamalari 
asosida xisoblash ishlari amalga oshirildi.

X U L O S A  V A  T A K L I F L A R
O‘tkazilgan nazariy va amaliy tadqiqotlar asosida separatorning takomillashtirilgan konstruksiyasi ishlab 

chiqildi. Taklif etilgan to‘rli yuzali separator konstruksiyasida kirish qismidagi teshik diametri d₁ = 6 mm, chiqish 
(orqa) qismi esa kengaytirilgan holda d₂ = 10 mm qilib belgilandi. Kengaytirilgan to‘rli yuza teshiklari gorizontal 
tekislikka nisbatan 55° burchak ostida tayyorlandi. Ushbu konstruktiv yechimning asosiy maqsadi to‘rli yuza 
teshiklaridan o‘tgan paxta tolalarining uzilishini oldini olishdan iboratdir.

Natijada ifloslik tarkibidagi erkin tola miqdori sanoat navlari bo‘yicha amalda qo‘llanilayotgan mavjud 
separatorlarga nisbatan 23-30 % gacha kamayishiga erishildi.

